
СТАФІЛІНІДЫ, стафіліны, каротканадкрылыя (Staphylinidae ), сямейства жукоў. У сусв. 
фауне каля 25 тыс. відаў, пашыраных на ўсіх мацерыках, акрамя Антарктыды. У СССР 
больш за 4,5 тыс. відаў. На Беларусі вывучаны недастаткова, адзначана каля 250 відаў (пра 
асн. роды і віды С. гл. ў табл.). Трапляюцца ў глебе, подсціле, гноі, гнілых раслінных і 
жывёльных рэштках, у грыбах, мурашніках, норах млекакормячых, гнёздах птушак, на 
кветках, над карой дрэў і інш. У некат. гады даюць успышкі масавага размнажэння. 
Большасць С — драпежнікі і паразіты, адыгрываюць вял. ролю ў рэгуляцыі колькасці 
шкоднікаў у прыродных і культ. біяцэнозах. Некат. віды (алеахару двухпалосую і 
двухплямістую) разводзядь у лабараторных умовах для барацьбы са шкоднікамі 
крыжакветных культур. Прадстаўнікі роду сінякрыл утрымліваюць біялагічна актыўнае 
рэчыва— педэрын, які можа выклікаць дэрматыты ў чалавека. Самы буйны і прыгожы з С. 
на Беларусі — стафілін валасаты — рэдкі від, мае практычную (актыўны драпежнік) і 
эстэт. каштоўнасдь. 
Цела жукоў бел. фауны ад 1 да 28 мм даўж., вузкае, прадаўгаватае; чорнае, карычневае, аранжава-чырвонае, 
жоўтае і інш. Галава вял., з буйньші сківіцамі, можа ўцягвацца ў пярэднягрудзі Вусікі ніце- або 
пацеркападобныя, каленчатыя ці булавападобныя, пераважна 11-членікавыя. Надкрылы ўкарочаныя (адсюль 
другая назва сям’і), прыкрываюць толькі пярэднюю ч. брушка. Крылы часта даўжэй за цела. Ногі бегальныя 
Жукі добра лётаюць. Брушка вельмі рухомае, звычайна загінаецца дагары. Лічынкі доўгія, вузкія, з вял. 
галавой, моцнымі сківіцамі, кароткімі нагамі, на канцы брушка членістыя прыдаткі-цэркі. Іл. гл. на ўклейцы. 
 
Літ.: Киршенблат Я.Д. Сем. Staphylinidae — стафилины, или коротконадкрылые жуки.— У кн.: 
Определитель насекомых Европейской части СССР Т. 2. Жесткокрылые и веерокрылые. М; Л., 1965;  
Тихомирова А. Л. Морфо-экологические особенности и филогенез стафилинид (с каталогом фауны СССР) -
М., 1973. 
 

Асноўныя роды і віды стафілінід, пашыраныя на Беларусі 
Род, яго кароткая характарыстыка.  

Колькасць відаў у родзе 
Найбольш пашыраныя віды.  

Месцы іх пражывання 
Харчовая 

спецыялізацыя 

1 Мікрапеплус (Micropeplus ). Цела даўжынёй 1—
1,5 мм, чорнае або бурае. Вусікі 9-членікавыя, 
лапкі 3-членікавыя. Надкрылы з падоўжнымі 
рэбрамі. 1 від.  

Мікрапеплус тэсэрула (М. tesserula ). У 
глебе на лугах, палях. 
 
 

Сапрафаг 
 
 
 

2 Аксітэлус (Oxytelus ) Цела даўжыней 2—5 мм, 
чорнае, з рыжымі або бурымі надкрыламі Вусікі 
11-членікавыя. Пярэдняспінка з 3 барозначкамі. 9 
відаў. 

Аксітэлус маршчыністы (О. rugosus ), 
аксітэлус інсекатус (О. insecatus ). У 
глебе на лугах, палях 

Сапрафагі і 
драпежнші 
(знішчаюць 
яйцы і лічынкі 
шкодніка крыжа 
кветных — 
капуснай мухі. 

3 Бледыус (Bledius ). Цела даўжыней 4—7 мм, 
чорнае або смаляна-бурае. Пярэдняспінка (у 
самцоў часта з рогам) і надкрылы часцей жоўтыя 
або бурыя. Вусікі каленчатыя. Сярэднягрудзі 
маюць выгляд сцеблападобнай шыйкі. 5 відаў  

Бледыус трохрогі (В. tricornis ). Норкі ў 
грунце па берагах вадаемаў (жывуць 
калоніямі) 

Сапрафаг, 
радзей фітафаг 
(корміцца 
водарасцямі) 

4. Тахіпорус (Tachyporus ). Цела даўжыней 2—4 
мм, кроплепадобнае, ад чорнага да жоўта-бурага 
колеру. Надкрылы пакрыты валаскамі, з вострым 
бакавым краем. 4-ы членік лапак вельмі маленькі. 
10 відаў. 

Тахіпорус хіпнорум (Т. hypnorum ), 
тахіпорус хрызамелінус (Т. 
chrysomelinus ), тахіпорус бліскучы (Т. 
nitidulus ), тахіпорус тусклы (Т. obtusus ) 
У глебе, на раслінах лугоў і палеў. 

Драпежнікі 
(корміцца тлямі, 
яйцамі насяко- 
мых-шкоднікаў) 

5. Галакрыл (Tachinus ). Цела даўжынёй 3,5—6 мм, 
кроплепадобнае, чорнае. Надкрылы голыя, часта з 
чырвонымі плямамі, 7-ы сегмент брушка зубчасты 
або расшчэплены. 12 відаў. 

Галакрыл чырвананогі (T. rufipes ). У 
глебе і подсціле на лугах, палях, у 
хваёвых лясах 

Драпежнік 
(корміцца тлямі 
і яйцамі шкодні-
каў) 



6. Эваністэс (Evanystes ), або сіпалія (Sipalia ). Цела 
прадаўгаватае, даўжынёй 3—4 мм, ад рыжага да 
бурага. Сярэднія лапкі 4-членікавыя, губныя 
шчупікі 3-членікавыя. Пярэдняспінка з загнутым 
уніз бакавым шлячком. 1 від. 

Эваністэс цырцэларыс (Е. circellaris ). У 
подсціле лясоў. 

Драпежнік 

7. Друзіла (Drusilla ), або астылбус (Astilbus ). Цела 
буравата-чырвонае, даўжынёй 4,5—5 мм, 5—8-ы 
сегменты брушка чорныя. Сярэднія лапкі 5-
членікавыя, пярэднія 4-членікавыя. Галава з вузкай 
шыйнай перацяжкай (жук звонку падобны да 
мурашкі). 1 від. 

Друзіла жалабаватая (D. canaliculata ). 
У подсціле лясоў, на тарфяных пустках 

Драпежнік 

8. Алеахара (Aleochara ). Цела даўжынёй 5,3—7,2 
мм, прадаўгаватае, крыху авальнае, чорнае. На 
надкрылах часта чырвоныя плямы, зрэдку бурыя. 
Сківічныя шчупікі 5-членікавыя. Галава апушчана 
ўніз. 9 відаў. 

Алеахара двухпалосая (А. bilineata ) 
алеахара двухплямістая (А. bipustulata ), 
алеахара куртула (А. curlula ). У глебе 
на лугах, палях. 

Драпежнікі 
(знішчаюць 
яйцы, лічынкі і 
пупарыі 
капуснай мухі, 
лічынкі 
паразітуюць у яе 
пупарыях)  

9. Аксіпорус (Oxyporus ). Цела даўжынёй 7—11 мм, 
чырвона-рыжае. Галава, задняя частка надкрылаў і 
2 апошнія сегменты брушка чорныя. Сківіцы 
моцныя, доўгія, выдаюцца наперад і 
перакрыжоўваюцца. 3 віды. 

Аксіпорус рыжы (О. rufus). На грыбах у 
лясах 

Драпежнік 

10. Стэнус (Stenus ). Цела даўжынёй 3,5—7 мм, 
чорнае, на надкрылах часта светлыя плямы. Вочы 
вялікія і пукатыя. Ніжняя губа можа высоўвацца 
наперад і служыць для лоўлі здабычы. Ногі доўгія, 
усе лапкі 5-членікавыя. 21 від. 

Стэнус двухкрапінкавы (S. biguttatum ), 
стэнус скакун (S. cicindeloides ), стэнус 
коска (S. comma ). На глебе і раслінах у 
адкрытых біятопах 

Драпежнікі 
(кормяцца 
дробнымі 
насякомымі) 

11. Сінякрыл (Paederus ). Цела даўжынёй 6,5—8 
мм, прадаўгаватае. Галава чорная, пярэдняспінка 
чырвоная, надкрылы сінія; брушка чырвонае з 
двума чорнымі апошнімі сегментамі. 3 віды 

Сінякрыл берагавы (Р. rіparius ). На 
глебе i раслінах у адкрытых біятопах 

Драпежнік 

12. Латробіум (Lathrobium ). Цела даўжынёй 4—7 
мм, прадаўгаватае, крыху пляскатае, чорнае. 
Надкрылы чырвоныя або бурыя. Пярэдняспінка 
прадаўгаватая, слабавыпуклая, з пункціроўкай і 
шырокай гладкай сярэдзіннай лініяй. Ногі кароткія. 
9 відаў 

Латробіум квадратны (L. quadratum ), 
латробіум падоўжаны (L. elongatum ), 
латробіум ніцепадобны (L. fillforme ), 
латробіум фульвіпене (L. fulvipenne ). У 
глебе палёў, лугоў.  
Латробіум рыжы (L. brunnipes ). У 
подсціле хваёвых лясоў 

Драпежнікі  
 
 
 
 
Драпежнік 

13. Отыус (Othius ). Цела даўжынёй 4,5—14 мм, 
чорна-бурае, надкрылы рыжыя, з малапрыкметнай 
барозначкай. Заднія галёнкі з шыпікамі. 2 віды 

Отыус пункціраваны (О. punctulatus ). У 
подсціле дуброў.  
Отыус мурашыны (О. myrmecophilus ). 
У подсціле хваёвых лясоў 

Драпежнік  
 
Драпежнік 

14. Ксанталінус (Xantolinus ). Цела даўжынёй 6—11 
мм, чырвона-бураеабо чорнае; пярэдняспінка 
чырвоная ці чорная. Надкрылы рыжыя або чорныя. 
Вусікі каленчатыя. 3 віды 

Ксанталінус трохколерны (X. tricolor ). 
У подсціле лясоў  
Ксанталінус штрыхаваны (X. linearis ). 
У глебе на лугах 

Драпежнік  
 
Драпежнік 

15. Філонтус (Philonthus ). Цела даўжынёй 4,5—14 
мм, чорнае, радзей цёмна-бурае. Надкрылы 
металічна-бронзавыя, зялёныя, сінія або 
фіялетавыя. Галава і пярэдняспінка гладкія. 35 
відаў 

Філонтус фусцыпеніс (Ph. fuscipe nnis), 
філонтус бліскучы (Ph. micans ), 
філонтус разнастайны (Ph. varius ). У 
подсціле, гноі, глебе ў лясах, на лугах і 
палях  
Філонтус прыгожы (Ph. decorus ). У 
подсціле і глебе лісцевых лясоў, 
пераважна чорна-алешнікаў.  

Драпежнікі  
 
 
 
 
Драпежнік 

16. Габрыус (Gabrius). Марфалагічна блізкі да роду 
фі-лонтус, адрозніваецца меншымі памерамі цела 
(1,7—3,5 мм), больш вузкім апошнім членікам 
губных шчупікаў. 9 ві-Даў 

Габрыус тросулус (G. trossulus ). У 
подсціле, пад карой елак у лясах 
Габрыус заценены (G. subnigri tulus , або 
G. appendiculatus ). У глебе на лугах, 
палях 

Драпежнік 
(знішчае 
лічынак 
караедаў) 
Драпежнік 

17. Оцыпус (Ocypus ). Цела даўжынёй 12—20 мм, 
прыплясканае, чорнае. Надкрылы і пярэдняспінка 

Оцыпус сходны (О. simllis ), оцыпус 
цёмны (О. fuscatus ). У подсціле лясоў 

Драпежнікі 



часта з металічным бляскам. Галава і надкрылы з 
валаскамі, пярэднія лапкі расшыраныя. 5 відаў 

18. Стафілін (Staphylinus ). Цела даўжынёй 14—25 
мм, амаль цыліндрычнае, чорнае, з плямамі рыжых 
валаскоў. Надкрылы, вусікі і ногі часта чырвоныя, 
рыжыя, бурыя. Сярэднягрудзі без кіля. 6 відаў 

Стафілін чырванакрылы (S. 
erythropterus ). У подсціле лясоў, на 
лугах  
Стафілін раскошны (S. caesareus ). У 
подсціле лясоў  
Стафілін рыжаногі (S. fulvlpes ). На 
лугах 

Драпежнік  
 
 
Драпежнік  
 
Драпежнік 

19. Эмус (Emus ). Цела даўжынёй 18—28 мм, 
чорнае, знізу сіняе або фіялетавае. Галава, 
пярэдняспінка і брушка пакрыты валаскамі. 
Надкрылы з папярочнай перавязкай шэра-жоўтых 
валаскоў. 1 від 

Стафілін валасаты (Е. hirtus ). У гноі на 
палях, лугах 

Драпежнік 

20. Анталестэс (Ontholestes ). Цела даўжынёй 10—
15 мм, бронзава-чорнае, з густымі лямцавымі 
плямамі. Ногі чорныя. Пярэдняспінка з амаль 
паралельнымі бакамі, без выемкі. 1 від 

Анталестэс мазаічны (О. tesselatus ). У 
гноі на палях, лугах 

Драпежнік 

21. Падальнік (Creophilus ). Цела даўжынёй 14—22 
мм, чорнае. Надкрылы з шырокай зубчастай 
папярочнай перавязкай з шэрых валаскоў і чорнымі 
аксаміцістымі плямамі на вонкавых вуглах. На 
брушку плямы попельна-шэрых ва-ласкоў. 1 від 

Стафілін падальны (С. maxillosus ). На 
мярцвячыне паўсюдна 

Драпежнік і 
некрасапрафаг 

22. Кведыус (Quedius ). Цела даўжынёй 7—16 мм, 
чорнае, аснова вусікаў і лапкі рыжыя. Галава знізу 
з доўгім бакавым кілем. Вусікі прамыя. Бакі і 
аснова пярэдняспінкі акаймаваны. Лапкі 5-
членікавыя. 10 відаў 

Кведыус чорны (Q. fuliginosus ). У 
подсціле лясоў 

Драпежнік 

СУРЫНАМСКI МУКАЕД (Oryzaephilus surinamensis ), жук сям. пласкацелак; 
небяспечны шкоднік харч. запасаў. Трапляецца паўсюдна. Корміцца крупамі, мукой, 
вотруб'ем, сухой садавінай, зернем i інш. прадуктамі расліннага паходжання. 
Цела даўж. 3—3,5 мм, ад жоўта- да цёмна-бурага колеру. Па баках пярэдн-грудзей па 6 
зубцоў. Надкрылы з барозначкамі, крылы развітыя. Лічынка даўж. да 4 мм, жаўтавата-
белая, укрытая рэдкімі валаскамі. Самка адкладвае у сярэднім да 300 яец, праз некалькі 
сутак паяўляюцца рухавыя лічынкі, якія моцна пашкоджваюць прадукцыю. Працягласць 
развіцця ад яйца да iмага ад 22 да 240 сут, залежьщь ад тэмпературы. Аптымальная т-ра 
развіцця 25—27 °С, пры т-ры ніжэй за 16 °С развіццё шкодніка спыняецца. У цёплых 
памяшканнях за год можа быць да 7 пакаленняў. Прафілактыка: захаванне умоў 
вільготнасці i т-ры у складах, дэзінсекцыя, заштукоўванне шчылін i трэшчын. Знішчаюць 
шкоднікаў хім. метадам з прымяненнем кантактных i фумігантных інсектыцыдаў; у хатніх 
умовах — праграваннем харч. запасаў на працягу 10—20 мін пры т-ры 60—70 °С, што 
знішчае жукоў, лічынак i яйцы. 
 

Літ.: Закладной Г.А., Ратанова В. Ф. Вредители хлебных запасов и меры борьбы с ними.— М., 1973.  
 

 
Сурынамскі мукаед i яго лічынка. 

ТРУХЛЯКІ (Pythidae), сямейства жукоў. У сусв. фаўне 14 відаў, у Еурап. ч. СССР 3 віды. 
На Беларусі вядомы Т. плоскі (Pytho depressus ). Жукі i лічынкі жывуць пад карой 
пераважна хвойных дрэў, часцей на паваленых ветрам елках, у яловых пнях; драпежнікі, 
знішчаюць шкоднікаў лесу (караедаў, вусачоў). 
Жук (даўж. цела 7—16 мм) плоскі, чорны, з металічным зялёным, фіялетавым або 
чырвоным бляскам; брушка, вусікі i ногі чырвона-карычневыя. Вусікі 11-членікавыя, 
ніткападобныя, патоўшчаныя на верхавінцы. Галава уцягнута ў пярэднягрудзі. Лічінка 
(даўж. 22— 30 мм) прадаўгаватая, плоская, крэмавая або жоўтая, з 2 вырастамі на заднім 
канцы цела. Зімуюць лічынкі i жукі ў глебе. Самец пасля апладнення гіне, самка ў маі — 
чэрвені адкладвае яйцы пад кару дрэў. Развіццё ад яйца да імага доўжыцца некалькі гадоў. 
 
Лiт.: Медведев Л. Н. Семейство Pythidae — Трухляки.— У кн.: Определитель насекомых Европейской 
части СССР. Т. 2. Жесткокрылые и веерокрылые. М.; Л., 1965;  
Гиляров М. С. Семейство Pythidae.— У кн.: Определитель обитающих в почве личинок насекомых. М., 
1964;  
Burakowski В. Rozmiazgowate — Pythidae.— У кн.: Klucze do oznaczania owadów Polski. Warszawa, 1976, cz. 
19, z. 88, s. 3—18.  
 
 
 
 
 
Трухляк плоскі 

ХРУШЧЫКІ (Rutelinae), падсямейства жукоў сям. пласцініставусых. У сусв. фауне 
больш за 2,7 тыс. відаў (каля 350 у Палеарктыцы), у СССР каля 60. Жукі пашкоджваюць 
лісце і кветкі, няспелае збожжа або не кормяцца; лічынкі развіваюцца ў глебе, 
пашкоджваюць падземныя часткі раслін. На Беларусі адзначаны 4 віды: X. лугавы, або 
кузька металічны (Anomala dubia ), X. садовы (Phyllopertha horticola ), хрушч палявы, або 
прыгажун (Anisopli a segetum ), хрушч-крыжаносец (А. agricola ). Лічынкі X. лугавога і са-
довага шкодзяць лясным культурам у гадавальпіках, хрушча палявога і крыжаносца 
трапляюцца рэдка, значнай шкоды раслінам не прычыняюць. 
Цела жукоў даўш. 8—15 мм, зялёнае, сіняе, бурае, чорнае, з металічным бляскам. Вусікі 9-
членікавыя, з кароткай булавой. Пярэдняспінка са скурыстай аблямоўкай уздоўж 
пярэдняга краю. Галёнкі задніх ног са шпорамі. Кіпцюркі лапак неаднолькавай велічыні. 
Лёт з канца мая да сярэдзіны жніўня. Лічынкі С-падобнай формы, мяккія, складкаватыя, 
белавата-крэмавыя, пакрыты негустымі валаскамі, на брушку рады шыпікаў. Цыкл 
развіцця праходзяць за 1— 2 гады. Зімуюць у фазе лічынкі ў глебе. 
 
Літ.: Медведев С. И. Подсемейство Rutelinae.— У кн.: Определитель насекомых Европейской части СССР. 
Т. 2. Жесткокрылые и веерокрылые. М.; Л., 1965.                            
 
 
 
 
 
 
 
 
 
 
Хрушчыкі:   1 — лугавы;   2 — садовы. 

ЦЕНЯЛЮБЫ (Melandryidae), сямейства жукоў. Каля 400 відаў, пераважна ў Паўн. 
паўшар'i. У СССР каля 70 відаў, з ix на Беларусі вядома 7. Развіваюцца у губавых грыбах, 
мёртвай або гнілой драўніне. Часцей трапляецца Ц. барадаты (Serropalpus barbatus ), 
лічынкі якога іншы раз шкодзяць хвойным дрэвам, асабліва елцы. 
Дробныя жукі (2—18 мм) з плоскім або цыліндрычным целам, акантаванай з бакоў 
пярэдняспінкай. Галава без лопасцепадобных расшырэнняў. Вусікі 11-членікавыя, 
ніцепадобныя; сківічныя шчупікі вял., павіслыя, з расшыраным апошнім членікам. 
Надкрылы i пярэдняспінка амаль аднолькавыя па шырыні. Пярэднія i сярэднія лапкі 5-, 
заднія 4-членікавыя. Лічынкі слабасклератызаваныя, прадаўгаватыя, крыху выгнутыя, з 
кароткай галавой. 
 
Літ.: Крыжановский О.Л. Сем. Melandryidae (Serropalpidae) — Тенелюбы.— У кн.: Определитель 
насекомых Европейской части СССР. М.; Л., 1965, т. 2;  
Гиляров М.С. Сем. Тенелюбы Melandryidae.— У кн.: Определитель обитающих в почве личинок насекомых. 
М., 1964. 
 
 
 
 
 
Ценялюб барадаты 

ЧАРНАЦЕЛКІ (Tenebrionidae), сямейства жукоў. Каля 15 тыс. відаў, пашыраны амаль 
усюды, найб. разнастайныя i шматлікія ў стэпах, пустынях i паўпустынях. У СССР звыш 
1000 відаў. На Беларусі вывучаны недастаткова, адзначана 27 відаў (гл. табл.). Насяляюць 
адкрытыя біятопы (палі, лугі) i крутыя пясчаныя берагі вадаёмаў, лясы (над карой дрэў i ў 
губавых грыбах, ёсць сінантропныя віды — жывуць у жылых памяшканнях, складах, 
падвалах, склепах. Лічынкі i жукі некат. відаў пашкоджваюць с.-г. i лясныя культуры, 
іншыя развіваюцца ў харч. запасах. Павольнікі пясчаны i дзярновы кормяцца высеяным 
зернем, усходамі злакаў, цукр. буракоў, бабовых; з-за невял. колькасці на Беларусі 
значнай шкоды не прычыняюць. Хрушчакі мучныя вялікі i цёмны, хрушчакі малыя 
булававусы, мучны i чорны — небяспечяыя шкоднікі збожжа, мукі, крупаў, крухмалу, 
мучных вырабаў. Для барацьбы з iмi на прамысл. прадпрыемствах, у элеватарах, складах 
праводзяць комплекс прафалактычных i знішчальных мерапрыемстваў (абеззаражванне 
ачагоў развіцця; прасейванне мукі, правільнае захоўванне яе пры аптымальных т-ры i 
вільготнасці, прымяненне інсектыцыдаў і інш.). У быт. умовах для знішчэння малога 
мучнога хрушчака можна прамарожваць харч. запасы пры т-ры — 5 °С на працягу 5 сут. 
або пры —15 °С на працягу 5 гадзін. Лічынак вялікага мучнога хрушчака, устойлівага да 
нізкіх т-р, знішчаюць, прасейваючы муку праз сіта. Часам іх разводзяць на корм для 
хатніх птушак, чарапах, яшчарак. 
Жукі даўж. ад 2 да 31 мм, з разнастайнай формай цела. Афарбоўка цёмная: чорная, бурая. 
Налічнік прыкрывае аснову вусікаў. Вусікі 10—11-членікавыя, часам з булавой. Лапкі 
пярэдніх і сярэдніх ног 5-членікавыя, задніх — 4-членікавыя. Многія Ч. маюць рэзкі 
спецыфічны пах. Лічынкі доўгія, амаль цыліндрычныя, цвёрдыя, вонкава нагадваюць 
драцянікаў, адсюль іх назва — ілжэдрацянікі. Іл. гл. на ўклейцы. 
 
Літ.: Медведев Г. С. Сем. Tenebrionidae — Чернотелки—У кн.: Определитель насекомых Европейской 
части СССР. М.; Л., 1965, т. 2;  
Закладной Г. А., Ратанова В. Ф. Вредители хлебных запасов и меры борьбы с ними.— М., 1973.  
 

Роды і віды чарнацелак, пашыраныя на Беларусі 

Род, яго кароткая характарыстыка.  
Колькасць відаў у родзе 

Найбольш пашыраныя 
віды.  
Месцы іх пражывання 

Аб'екты кармлення 
лічынак і жукоў 

1. Павольнік (Blaps ). Цела даўжынёй 20—31 мм, 
прадаўгаватае, выпуклае, чорнае, матавае. Вусікі доўгія, 
даходзяць да асновы пярэдняспінкі. Верхавіны 
надкрылаў завостраныя. Аснова надкрылаў не 
аблямавана. 1 від 

Павольнік падвальны (В. 
mortisaga ). Жылыя 
памяшканні, паграбы, 
падвалы, пякарні, пад 
камянямі паблізу сметнікаў 

Арганічныя рэчывы, 
якія раскладаюцца; 
харчовыя адкіды 

2. Меланімон (Melanimon ). Цела даўжынёй 3—4 мм, 
чорнае, слабабліскучае. Вусікі кароткія, не даходвяпь да 
сярэдзіны пярэдняспінкі, з 3-членікавай булавой. 
Надкрылы няроўныя, без радкоў крапінак. 1 від 

Меланімон тыбіяліс (М. 
tibialis ). Пясчаныя берагі 
вадаёмаў з мохавым 
покрыпам, глеба 

Імхі, гумус 

3. Апатрум (Opatrum ). Цела даўжынёй 6,5—10 мм, 
прадаўгаватае, авальнае, выпуклае, чорнае, матавае. 
Надкрылы пакрыты гладкімі бугаркамі, галёнкі пярэдніх 
ног з 1 зубцом. 2 віды 

Павольнік пясчаны (O. 
sabulosum ). Пясчаныя 
берагі вадаёмаў, 
сухадольныя лугі, палі 
Павольнік берагавы (O. 
rіраrium). Асушаныя 
тарфянікі 

Карані раслін, пасеянае 
насенне збожжавых і 
іншых 
сельскагаспадарчых 
культур  
Карані і насенне раслін 

4. Крыптыкус (Crypticus ). Цела (4,6—6 мм) 
эліпсападобнае чорнае, матавае. Галава невялікая. 
пярэдняспінка з вострымі бакавымі краями. 1 від 

Павольнік дзярновы (С. 
quisquilius ). Пясчаныя 
берагі вадаёмаў, 
сухадольныя лугі, палі 

Гумус, зрэдку карані і 
зя-лёныя часткі раслін 



5. Эледона (Eledona ). Даўжыня цела 2,5—3,1 мм. Галава 
слаба расшырана, вусікі патоўшчаны каля верхавінкі. 
Пярэдняспінка каля асновы вужэй за надкрылы. 
Надкрылы з радамі крапінак, раздзеленымі тонкімі 
кілямі. 1 від 

Эледона грыбная (Е. 
agaricola ). Лісцевыя лясы 
(у губавых грыбах) 

Губавыя грыбы 

6. Дыяпеыс (Diaperis ). Цела (6—7,5 мм) авальнае, вельмі 
выпуклае, чорнае, бліскучае. Надкрылы з тонкімі радамі 
крапінак і рыжа-чырвонымі перавязямі. 1 від. 

Чарнацелка губавая (D. 
boleti ). Мяшаныя лясы (у 
губавых грыбах, пад карой 
бярозы) 

Бярозавыя губавыя 
грыбы 

7. Гаплацэфала (Hoplocephala ). Цела (5—6,5 мм) 
прадаўгаватае, паралельнабокае. Пярэдняспінка з тонкай 
пункціроўкай. Надкрылы з глыбокімі крапінкавымі 
барозначкамі, чорныя 8 рыжай верхавінкай. 1 від. 

Гаплацэфала гемараідаліс 
(H. haemorrhoidalis ). 
Лісцевыя лясы (у губавых 
грыбах) 

Губавыя грыбы 

8. Платыдэма (Platydema ). Цела (5,5—7 мм) авальнае, 
бліскучае, чорнае. Надкрылы з тонкімі радамі крапінак. 1 
від 

Платыдэма Дзежана (Р. 
dejeani ). Лісцевыя і 
мяшаныя лясы (у губавых 
грыбах) 

Губавыя грыбы на дубе 

9. Улема (Ulema ). Цела (7,5—11,5 мм) паралельнабокае, 
голае, бліскучае, чырвона-бурае. Пярэдні край налічніка 
неглыбока выемчаты. Надкрылы з выразнымі 
крапінкавымі барозначкамі. 2 віды. 

Улема кулінарная (U. 
culinaris ). Лясы розных 
тыпаў (пад карой дрэў)  
Улема рыжая (U. perroudi ). 
Хвойныя лясы (пад карой 
дрэў) 

Драўніна, якая раскла-
даецца 
 
Драўніна 

10. Падкорнік (Corticeus). Цела (3,5—7 мм), вузкае, 
паралельнабокае, блискучае, голае. Вусікі даўжэй за 
галаву, паступова патаўшчаюцца. Надкрылы 
паралельныя. 3 віды. 

Падкорнік ясянёвы (С. 
fraxini ), падкорнік хваёвы 
(С ріnі ), падкорнік 
двухколерны (С. bico lor). 
Лясы, сады (пад карой дрэў, 
у хадах караедаў) 

Лічынкі знішчаюць 
караедаў 

11. Упіс (Upis). Цела (15—19 мм) чорнае, выпуклае, 
крыху расшыранае на верхавінцы. Надкрылы голыя, з 
грубым маршчыністым малюнкам. Заднія сцёгны 
даходзяць да канца брушка. 1 від 

Чарнацелка лясная (U. 
ceramboides ). Лісцевыя і 
мяшаныя лясы (пад карой 
дрэў, у губавых грыбах) 

Гнілая драўніна, 
губавыя грыбы 

12. Тэнэбрыё (Tenebrio ). Цела даўжынёй 12—18,5 мм. 
Надкрылы з падоўжнымі крапінкавымі барозначкамі. На 
пярэдняспінцы аднародная пункціроўка. Шчыток 
папярочны, 5-вугольны. 3 віды 

Хрушчак мучны вялікі (Т. 
molitor); хрушчак мучны 
цёмны (Т. obscurus ). 
Жылыя дамы, склады, 
свірны; лясы (пад гнілой 
карой дрэў, у гнілых пнях, 
дуплах) 

Харчовыя запасы 
(збожжаі мука, хлебныя 
вырабы) 

13. Алфітобіус (Alphitobius ). Цела (5,5—6,5 мм) 
прадаўгавата-авальнае, голае. Надкрылы з радамі 
крапінак. Пярэднія галёнкі расшыраны на верхавіне. 1 від 

Алфітобіус смаляны (А. 
diaperinus ). Склады 

Зерне, мука 

14. Скафідэма (Scaphidema ). Цела (3,6—5 мм) 
кароткаавальнае, бурае, з металічным бляскам. 
Пярэдняспінка звужаная. Надкрылы яйцападобныя, з 
тонкімі радамі крапінак. 1 від 

Скафідэма металічная (S. 
metallicum ). Лясы (пад 
карой дрэў) 

Гнілая драўніна 

15. Балітафагус (Bolitophagus ). Цела (5,5—8 мм) чорнае. 
Галава расшыраная, з барозначкамі па баках. Вусікі 
даходзяць да асновы пярэдняспінкі, на верхавінцы 
патоўшчаныя. 1 від 

Балітафагус сеткаваты (В. 
reticulatus ). Мяшаныя і 
лісцевыя лясы (у губавых 
грыбах) 

Губавыя грыбы 

16. Алфітафагус (Alphitophagus ). Цела (2,2—2,7 мм) 
авальнае. Вусікі доўгія, крыху патоўшчаныя на канцы. 
Надкрылы з тонкімі крапінкавымі барозначкамі. 1 від 

Двухпалосы грыбныжук (A. 
bifasciatus ). Мяшаныя і 
лісцевыя лясы (пад карой 
дрэў, у губавых грыбах, 
пнях), сховішчы і склады (у 
прэлым зерні) 

Плесневыя грыбы 

17. Трыболіум (Triboliuin ). Цела (3—5,5 мм) 
прадаўгаватае, голае, слабабліскучае. Вусікі і ногі 
бураватыя. Надкрылы паралельныя, з вельмі тонкімі 
кілямі на бакавых міжрадкоўях. 3 віды 

Хрушчак малы мучны (Т. 
confusum ), хрушчак малы 
чорны (Т. destructor ), 
хрушчак малы булававусы 
(Т. castaneum ). Жылыя 

Зерне, мука, харчовая і 
тэхнічная сыравіна 



памяшканні, сховішчы, 
склады, элеватары 

18. Цыліндранотус (Сylindronotus ). Цела (11—15 мм) 
бронзавае зверху. Перэдняспінка папярочная, каля 
асновы вышэйшая за надкрылы. надкрылы з тонкімі 
крапінкавымі барозначкамі, з лопасцепадобнымі 
адросткамі. 2 віды. 

Цыліндранотус бронзавы 
(С. aeneus ). Сухія пясчаныя 
глебы з рэдкай расліннасцю 
Цыліндранотус буры (С. 
gilvipes ). Хваёвыя лясы 

Карані раслін Карані 
раслін 

ЧОЎНАПАДОБНІЦЫ (Scaphidiidae), сямейства жукоў. У СССР каля 20 відаў, з іх у 
БССР вядомы Ч. чатырохплямістая (Scaphidium quadrimaculatum ) i Ч. грыбная 
(Scaphosoma agaricinum ). Жукі і лічынкі Ч. жывуць у дрэваразбуральных грыбах, у лясах 
Беларусі значнай шкоды не прычыняюць. 
Цела Ч. (даўж. 1,5—6 мм) каротка-эліпсоіднае, завостранае на пярэднім і заднім канцах, 
голае, бліскучае. На надкрылах па 2 ружовыя папярочныя плямы. Крылы добра развітыя. 
Вусікі 5-членікавыя. Пярэдняспінка нерухома сучленена з надкрыламі, якія не пры-
крываюць апошнія членікі брушка. Папярочныя тазікі задніх ног шырока расстаўлены, 
лапкі 5-членікавыя. Ногі доўгія, жукі хутка бегаюць. Лічынкі выцягнутыя, злёгку 
пляскатыя. Галава свабодная, накіраваная ўперад, у 2—2 5 раза вужэй за пярэднягрудзі. 
Вусікі 3-членікавыя, на кожным баку галавы па 5—6 вочкаў. Ногі 4-членікавыя з простым 
кіпцюрыкам. Брушка з 10 сегментаў, на апошнім — 2-членікавыя прыдаткі — цэркі. 
 
Літ.:  Гиляров М. С. Челновидки — Scaphidiidae.— У кн.: Определитель обитающих в почве личинок 
насекомых. М., 1964;  
Крыжановский О. Л. Сем. Scaphidiidae — Челновидки — У кн : Определитель насекомых Европейской 
части СССР. М.; Л., 1965, т. 2. 
 
Чоўнападобніца чатырохплямістая. 

ШАШАЛІ (Anobiidae), сямейства жукоў. У сусв. фаўне больш за 1100 відаў, найб. 
разнастайныя ва умераным поясе Паўн. паўшар'я. У СССР больш як 100 відаў, з ix на 
Беларуci адзначана 16 (магчыма знаходжанне яшчэ некалькіх). Фітафагі, радзей дэтрыта- 
або сапрафагі, лічынкі кормяцца пераважна сухой або адмерлай драўнінай. У прыродных 
біяцэнозах карысныя, забяспечваюць больш хуткае раскладанне арган. рэчыва. Многія 
сінантропныя віды прычыняюць шкоду тэхн. драўніне, мэблі, драўляным будынкам, харч. 
прадуктам, лекавай сыравіне i iнш. 
Цела жукоў (даўж. 1,6—7 мм) выцягнутае, цыліндрычнае, прыплясканае; ад бурага да 
чорнага колеру. Byciкі 8—11-членікавыя, пілаватыя, грэбенепадобныя або з выражанай 
булавой. Лапкі 5-членікавыя. Лічынкі белыя, мясістыя, С-падобна выгнутыя, з добра 
развітымі нагамі. 
Ш. мэблёвы (Anobium punctatum ) — цёмна-буры жук, даўж. 3— 4 мм, надкрылы з 
прылеглыми тонкімі шэрымі валаскамі. Лёт у маі — ліпені. Лічынка точыць драўляныя ч. 
пабудоў i мэблю, асабліва шкодзіць у падвалах i iншых сырых памяшканнях. Ш. дамавы 
(Anobium pertinax , або Priobium pertinax ) — чорна-буры жук, даўж. 4,8— 7 мм, 
пярэдняспінка з 2 плямамі залацістых валаскоў. Лёт у маі — ліпені. Засяляе сухую 
драўніну хвойных парод, лічынка точыць хваёвыя бэлькі, сцены, падлогу. Ш. хлебны 
(Stegobium paniceum ) — дробны жук (2—3 мм) з кароткім i шырокім іржава-чырвоным 
целам, укрытым валаскамі. Лятае у маі - ліпені, у масе ляціць на святло, скопліваецца на 
вокнах, у свяцільнях, люстрах. Лічынка развіваецца ў муцэ i вырабах з яе, крупах, 
збожжы, cyxix садавіне i гародніне, чai, кофе i інш.; пашкоджвае тытунь, лек. сыравіну, 
кнігі, вырабы са скуры. Небяспечны насельнік бібліятэк, музеяў, архіваў. Прафілактыка i 
меры барацьбы з Ш.: падбор буд. матэрыялаў высокай якасці, праветрыванне будынкаў, 
падвалаў, апрацоўка драўніны хім. прэпаратамі, ядавітымі для Ш., газавая дэзінсекцыя, 
правільнае захоўванне харчю прадуктаў. Іл. гл. таксама на укл. да арт. Ж у к і.  
 

 
Літ.: Емец В.М. Семейство Anobiidae — Точильщики.— У кн.: Насекомые и клещи — вредители 
сельскохозяйственных культур. Т. 2. Жесткокрылые, Л., 1974;  
Воронцов А. И. Насекомые — разрушители древесины.— М., 1981. 

 
 
 
 
 
 
Шашалі: 1 — мэблевы i яго лічынка; 2 — хлебны. 

ШАЎКОЎКІ (Sericinae), падсямейства пласцініставусых жукоў. У СССР вядомы 21 від, з 
ix на Беларусі адзначаны хрушчык шаўкавісты (Maladera holosericea ), хрушчык рыжы 
(Serica brunne a), хрушчык заходні ліставы (Homaloplia rurico lа). Жукі трапляюцца ў лясах 
i садах з чэрвеня да лістапада, абгрызаюць лісце i кветкі, лічынкі жывуць у глебе, 
кормяцца каранямі раслін, нязначную шкоду прычыняюць лясным i садовым 
гадавальнікам. 
Жукі дробныя (даўж. 5—10 мм), чорныя, бурыя або рыжыя. Надкрылы укарочаныя, не 
прыкрываюць заднюю ч. брушка. Вусікі 9-членікавыя з 3-членікавай голай i бліскучай 
галавой, падоўжанай у самцоў. Верхавінкавыя шпоры галёнак задніх ног шырока 
расстаўлены, між iмi прымацавана лапка. Лічынкі С-падобнай формы, мяккія, 
складкаватыя, капсула галавы моцна склератызаваная. На кожным баку галавы па вочку. 
Вусікі 4-членiкавыя, апошнi яйцападобны, завостраны да верхавіны. Ногі доўгія, першая 
пара карацейшая за іншыя. Ш. даюць 1 пакаленне за год, зімуюць звычайна лічынкі, іншы 
раз таксама i дарослыя жукі (напр., хрушчык шаўкавісты). 
 
Літ. Медведев С.И. Подсемейство Sericinae.— У кн : Определитель насекомых Европейской части СССР. Т. 
2. Жесткокрылые и веерокрылые. М.; Л., 1965  
 
 
 
 
 
 
Да арт. Шаўкоўкі. Хрушчык шаўкавісты 

ШПАНКІ (Meloidae), сямейства насякомых атр. жукоў. У сусв. фаўне каля 2300 відаў, 
пашыраных пераважна ў субтропіках i тропіках. У СССР больш за 200 відаў, з ix на 
Беларусі адзначана 8, у ліку якіх 5 відаў з роду майка, а таксама мілябрыс (Mylabris 
fueslini ), шпанская мушка (Lytta vesicatoria ) i шпанка Шэфера (Cerocoma schaefferi ). 
Неядомыя для насякомаедных птушак (у гемалімфе Ш. утрымліваецца яд — кантарыдын; 
калі яд трапляе на скуру чалавека, могуць узнікаць нарывы). Дарослыя жукі аб'ядаюць 
кветкі i лісце раслін, лічынкі кормяцца яйцамі саранчовых або харч. запасамі i яйцамі ў 
гнёздах дзікіх пчолаў i восаў. Трапляюцца рэдка, значнай шкоды не прычыняюць. 
Жукі (даўж. ад 8 да 42 мм) з апушчанай шыяпадобна перацягнутай ззаду вачэй галавой, 
яркія, з металічным бляскам. Надкрылы шырэй за пярэдняспінку, не прылягаюць да бакоў 
брушка. Усе Ш., акрамя відаў з роду майка, маюць развітыя крылы i добра лятаюць. Byciкі 
8—11-членікавыя; шнура- або ніцепадобныя, на канцах патоўшчаныя. Тазікі пярэдніх i 
сярэдніх ног вялікія, сутыкаюцца паміж сабой, задніх ног — тырчаць. Лапкі дзвюх 
першых пар ног 5-членікавыя, у трэцяй пары — 4-членікавыя. Кіпцюрыкі лапак рассечаны 
ўдоўж. Паміж галёнкай i сцягном размешчаны адтуліны, праз якія жукі выпускаюць 
ядавітыя рэчывы. Развіццё са складаным пераўтварэннем — гіперметамарфозай.  
Найб. вядома шпанская мушка. Цела жукоў (даўж. 12—20 мм) залаціста-зялёнае, з 
металічным бляскам, часта з блакітным адлівам. Жукі лятаюць у гарачыя дні з мая па 
ліпень, непрыемна пахнуць, аб'ядаюць лісце ясеню, бэзу, вятроўніку, клёну, тапст. 
Лічынкі кормяцца яйцамі i мёдам дзікіх пчолаў. Іл. гл. на ўкл. да арт. Жукі  
 
Літ.: Крыжановский О.Л. Сем. Meloidae — Нарывники.—У кн.: Определитель насекомых Европейской 
части СССР. Т. 2. Жесткокрылые и веерокрылые.— М.; Л., 1965;  
Крыжановский О.Л. Сем. Meloidae — Нарывники.— У кн.: Насекомые и клещи — вредители 
сельскохозяйственных культур. Л. 1974, т. 2.  

ШЧЫТАПАДОБНІЦЫ (Ostomatidae), сямейства жукоў. У сусв. фаўне каля 600 відаў, у 
СССР больш за 20 відаў, з ix на Беларусі адзначаны Ш. вялікая (Zimioma grossum ), Ш. 
рыжая (Ostoma ferrugineum ), Ш. падоўжаная (Grynocharis oblonga ) i маўрытанская казяўка 
(Tenebrioides mauritanicus ). Жукі i лічынкі Ш.— драпежнікі, некат. могуць карміцца 
расліннымі прадуктамі. Трапляюцца пад карой мёртвых дрэў, у губавых грыбах, у 
шчылінах драўляных будынкаў. Цела Ш. (даўж. 4,5—19 мм) часцей плоскае, бывае 
цыліндрычнае або выпукла-паўшарападобнае. Вусікі 10—11-членікавыя, на канцах 
расшыраныя. Тазікі пярэдніх ног папярочныя, задніх — збліжаныя. 
Лапкі 5-членікавыя з простымі кіпцюрыкамі. Надкрылы не укарочаныя, брушка з 5 
сегментаў. Лічышкі падоўжаныя, з кароткімі нагамі, з адросткамі на апошнім брушным 
сегменце. На Беларусі найб. вядома маўрытанская казяўка, якая трапляецца ў жылых 
памяшканнях, збожжасховішчах, свірнах, пякарнях. Жукі (даўж. да 10 мм) бура-чорныя, з 
выцягнутым плоскім целам, вялізнай галавой i папярочна-сэрцападобнай пярэдняспінкай. 
Надкрылы з кропкавымі барозначкамі. Жывуць да 2 год, у складах могуць даваць 2—3 
пакаленні за год. Самкі адкладваюць да 1 тыс. яец. Працягласць развщця аднаго пакалення 
(67—274 сут) залежыць ад т-ры i вільготнасці: нізкая т-ра павялічвае термін развіцця 
жукоў. Лiчынкі ( даўж. да 20 мм) вельмі рухомыя. Нападаюць на зерневую моль, 
знішчаюць лічынак свірнавага даўганосіка i iнш. шкоднікаў збожжа i збожжапрадуктаў, 
але адначасова псуюць прадукты (муку, крупы, сушаную садавіну, хлеб i шш.), выядаюць 
зародш зерня, што асабліва небяспечна на насенных складах. Меры барацьбы: 
вентыляванне зерня пры захаванні i хім. абеззаражванне ачагоў развіцця Ш. 
 
Літ.:  Крыжановский О. Л. Сем. Ostomatidae — Щитовидки.— У кн.: Определитель насекомых Европейской 
части СССР. Т. 2. Жесткокрылые и веерокрылые. М.; Л., 1965;  
Закладной Г. А., Ратанова В. Ф. Вредители хлебных запасов и меры борьбы с ними.— М., 1973.  
 

 
Да арт. Шчытападобніцы. Маўрытанская казяўка: 1 — жук; 2 — яйцы; 3 — лічынка. 

